
Jedno pisamce djeci cvijeca:

NEZABORAVAK

Puno je basti bilo po Banjaluci prosuto. Od onih kafanskih: “Fenjeri”, “Alibaba”, ( i “40 sanera”, ha, ha), “Orhideja”, “Palace”, “Bosna”, “Kajak”, te hrpe ostalih caffe-a, do onih zabavnih i otkacenih kao basta starog Doma JNA, basta “Cajevca” itd. 

Medjutim, bilo je i onih privatnih basti, basti mojih prijatelja. 

Negdje pored Vrbasa, ili negdje iza neke zivice ili zida kao dio okucnice, zivjele su male baste sa svojim vlasnicima i vlasnicama.

Medju svim tim znanim i neznanim bastama, ja mogu najvise i najljepse pisati o jednoj basti:

o basti moje majke...

U basti moje majke oduvijek je bilo vrlo zivo.

Svako godisnje doba je nosilo svoje mirise, svoje boje, svoje plodove…

Ja licno najvise sam volio jesen u basti moje majke Marije. Tada je bilo zrelo (i jestivo) manje - vise sve sto je posadjeno.

Medjutim, proljece je bilo najinteresantnije: pcele su carobnim zovom Sunca i proljeca slijetale na ruzicaste cvjetove kajsije, a tresnja sva u bjelini, k`o prelijepa mlada, svojom je velicinom i raskosi vladala bastom. Tu tresnju (cudnog imena sorte: „Bing“, posadili smo „strasni“ Jovica Carli i ja u napadu njeznosti i „valija“). Bile su tu jos i jedna kruska, jako, jako stara, ali sa preslatkim jesenjim plodovima, bila je tu i jedna jabuka, pa onda jedna magnolija, koja kad procvjeta u proljece samo dokazuje da je Raj i na Zemlji moguc. 

Ah, cvijece da i ne spominjem. Sav se raznjezim kad se sjetim divnih tulipana, pa narcisa…

Ljiljani su cvjetali  kasnije, malo blize ljetu, kao i ruze: crvene, ruzicaste, zute…Bozanski!

(Sule, sjecas li se onih crvenih ruza?). I tamo negdje, pored stolica i klupe u basti, on! Nezaboravak! Meni najdrazi, u maju, sitnih plavih cvjetova, sa bijelim tackicama u sredini, mali zbun. Divota jedna od buketa! (Caja, sjecas li se?)

Tu, u tom raju su zivjeli jos jedan jez (kao povremeni gost, posebno nocu) i jedna kornjaca, Koni! (Vojo, sjecas li se?)

Prolaznici su cesto zastajali, iduci u grad ili vracajuci se s posla i gledali to divno cvijece. 

Moja majka je bila, ne bez razloga vrlo ponosna. Govorila je da je njena basta odraz njenog dusevnoga stanja. Bila je to Basta Prijateljstva! Basta otvorenih vrata!

Moji prijatelji su vrlo cesto dolazili u majcinu bastu:

Henri, Sule, Maca, Dijana, Djordjija, Zlata, Cacin, Mika, Vojo, Snjezana, Carli Jovica, Zeljko-Carli, Brane, Neja, Cuja,  Mijo, Djuro, Kec, Biljana, Sanja, Olgica, Ranka, Dzena, Dragana, Vesna, Miso Valenta, Djani, Milada, Damir, Ratak, Sulejman i mnogi, mnogi drugi divni ljudi, prijatelji, prijateljice…Moze se reci, meni najljepse u mome gradu. Divota jedna od mladosti, ludosti i ideja…Kao i u svakoj basti, zar ne?

U Banjaluci, Ulica Petra Kocica 31, tamo nekih 70-ih, 80-ih …

O devedesetim ne mogu da pisem. Nisam bio tamo. Ali poznavajuci svoju majku, mislim da u basti nije bilo drugacije. Barem cvijeca sto se tice. A sto se tice ljudi, ne znam.  Dosla su, kazu, neka cudna vremena. Ljudi su poceli zazirati jedni od drugih, pocelo se zivjeti u strahu. Pricalo se o nekakvom “raku duse”. 

O devedesetim ne mogu da pisem, nisam bio tamo. Bio sam, onako kako nas samo zivot moze nositi, negdje drugdje. Iz daljine prateci, strepeci, nadajuci se da ce proci svo to ludilo, taj kosmar.

1995. godine, u augustu majka Marija je morala napustiti svoju kucu, svoju bastu, svoj Raj. 

Poslije svih neprespavanih noci, tih bolesnih godina i vremena, dosli su “decki”, stavili joj cijev pistolja na celo i rekli:”Ili ides ili te nema!”: Na kraju!

 Nekakvim prekrcanim autobusom, u pratnji naoruzanih “vojnika”, po velikoj vrucini, bez vode, dovezli su ih do rijeke. I tako je moja majka okrenutih ledja napustila Banjaluku. Znala je: zauvijek!

Na drugoj strani rijeke, primili su ih opet neki naoruzani. Nahranili su ih, osvjezili i povezli u “novi zivot”.

Dovezli su ih u gradic po imenu Vojnic. Smjestili su ih u jednu sportsku dvoranu, spavali su na podu, na madracima. Sljedecih dana ponudjene su im napustene kuce ljudi koji su na brzinu i u strahu morali morali pobjeci i napustiti neki svoj raj, neku svoju bastu, neke svoje jorgovane, ruze i nezaboravke. 

Tako su mnogi od protjeranih nasli za sebe neku odgovarajucu kucu i u nju se uselili. 

Jedan od vojnika koji su “djelili” kuce je i  mojoj majci “ponudio” da uzme jednu kucu.

“Ali, sinko, kako da ja ulazim u tudju kucu, kako cu ja spavati u tudjoj kuci?”, rekla je vojniku.

“Ali, majka, i tebe su istjerali iz tvoje kuce!”

“Neka su, sine, ali ja u tudju kucu necu!”

“ Ma mozes je kasnije prodati”, bio je ovaj uporan.

Ali  moja majka je ostala uporna i pri svome. 

“Kako moze neko uzeti tudju kucu, dio tudjega zivota kao da je njegov!?” poslije mi je objasnjavala.

I tako ostade ona neko vrijeme u  sportskoj dvorani u Vojnicu, setajuci po danu tim gradicem i gledajuci sva ta desavanja, tugu, suze, pohlepu i neizvjesnost necega sto su neki nazivali “humano preseljenje”. Poslije toga je moja majka prebacena nekoliko stotina kilometara juznije, u bivsu kasarnu pretvorenu u izbjeglicki centar, na otoku Visu. 

Cudnom igrom slucaja i mladalackih snova, vodjen intuicijom i nepredvidivom potrebom za kretanjem i trazenjem vlastite slobode, desilo mi se da sam krajem 80.- ih kupio jednu staru kamenu “kolibu” i komad zemlje na najvecem poluotoku na Jadranu, u Istri. Trazio sam mjesto na osami, htio sam biti ponekad sam i...tako se to desi. Kad se nesto zaista pozeli, onda se i ostvari.

Kad sam je sa Visa doveo u Istru, u to malo kameno selo, novi pocetak je bio pred njom.

“Majko”, rekao sam joj, “mozes biti ovdje, a mozes ici i u Svedsku, ti odluci!”. Tamo je vec bio moj brat, postojala je mogucnost takozvanog spajanje porodica...

Bilo je to 5.septembra 1995.

Mogu da pisem o mnogim bastama u kojima sam bio. A bio sam u bastama i kafana i restorana u mojoj Banjaluci, a i malo sire. 

Bio sam i u onim predivnim bastama svojih prijatelja. 

Ali, nekako mogu najvise i najljepse da pisem o basti moje majke. 

U basti moje majke Marije bilo je uvijek zivo, ali meni se uvijek najvise dopadalo proljece. 

I nije vazno sto se komsije sada zovu susjedi, i sto je basta sada vrt. 

Vazno je da je to otvoren vrt, vrt prijateljstva, da tu navracaju i Hari i Aida i Bodo i Mario i Nada i Loris i Robi i Tihomir i Igor i Ivo i Senad i Vesna i Neda i Marko i Zijo...Navratite i VI kada ste u blizini!

Popicemo caj, kavu ili casu vina ili vode, nije vazno.

I vidjecete ponovo u proljece predivne crvene tulipane, raskosne mirisne bijele ljiljane. Tu je i jorgovan, pa sada i lavanda i ruzmarin. Vidjecete i puno pcela gdje u redu nestrpljivo cekaju da se otkacuju po cvijecu. I tresnja je tu raskosno bijelo procvjetala, i kruska vec pomalo stara...kajsija sa predivnim ruzicastim cvjetovima, tako osjetljiva na rane proljetne mrazove. 

I jedan jez sto se nocu sulja...

Ima i smokava, preslatkih u augustu. Ispred nase “kolibe” je orah! Spas u vrelim ljetnim danima!

I srescete tu moju majku Mariju, nasmijanu, raspolozenu, gdje kaze svojim susjedima, mojim novim prijateljima: “Djeco, mislite lijepo, radite lijepo i nicega se ne bojte! Uljepsajte sebi zivot! I tamo gdje ste, gradite sebi dom. Zemlja je svuda pod nogama i dobri ljudi su svuda oko nas!

Vrlo jednostavno, reklo bi se!

Ali je i istinito !

PS

Ah, da, zaboravio sam nesto:

Pored stola i klupe u vrtu uz kameni zid nalazi se i jedan mali zbun, sa predivnim malim svjetloplavim cvjetovima, sa svjetlim bijelim tackicama u sredini. 

Meni najdrazi u maju:

NEZABORAVAK !

Voli Vas Ekrem - Brada

